
TICONDZISO KULABAHLOLWAKO   
 
1. Leliphepha lehlukaniswe TIGABA LETINTSATFU:   
 
 SIGABA A: 

SIGABA B: 
SIGABA C: 
SIGABA D: 

Sivisiso (30) 
Sifinyeto (10) 
Takhi netimiso tekusetjentiswa kwelulwimi (40) 
Temibhalo (40) 

  

 
2. 
 
3. 
 
4. 
 
5. 
 
 
6. 

Phendvula YONKHE imibuto ngeSiswati. 
 
Cala LESO NALESO sigaba ekhasini LELISHA.  
 
Dvwebela ekugcineni kwaleso naleso sigaba. 
 
Tinombolo tetimphendvulo atihambisane naleto letisephepheni lemibuto 
njengobe tinjalo. 
 
Shiya umugca emkhatsini wetimphendvulo takho. 

  

 
7. 
 
8. 

Caphelisisa sipelingi/lupelomagama nendlela lewakha ngayo imisho. 
 
Hlela sikhatsi sakho ngalendlela: 

  

 
 SIGABA A: 

SIGABA B: 
SIGABA C: 
SIGABA D: 

50 emaminithi 
30 emaminithi 
40 emaminithi 
30 emaminithi 

  

 
9. Bhala ngebunono nangesandla lesifundzekako.   

SIGABA A:  SIVISISO 
 
UMBUTO 1 

  

 
1.1 Fundza letheksthi lengentasi bese uphendvula imibuto letawulandzela. 

 
ITHEKSTHI A 

  

 
 LIZINGA LEKUPHASA KAMATEKULETJENI 

 
ICOSAS itsi lizinga lekuphasa libanga le-12, kumele lenyuswe liye ku-50 
phesenti kuya etulu. Loku kungenta bafundzi basebente ngekutimisela, 
ngobe batawube bati kutsi abaphasi nga-30 phesenti. 
 
Ngemhlaka 6 Okthoba 2013 bekulilanga lekugcina lekutsi umphakatsi 
utfumele imibono yawo kulabo labaphetse temfundvo. Kute uphase libanga 
le-12, udzinga kutsi uphase tifundvo letintsatfu nga-30 phesenti, uphindze 
uphase letinye letintsatfu nga-40 phesenti kubalwa neLulwimi Lwasekhaya. 
 
Umnyango wetemfundvo ucele kutsi kuphawulwe ngalombono kubukwe futsi 
nesikhalo sekukhetsa emkhatsini weMaths neMathematical Literacy. Lokunye 
lokubanga kutsi kubuyeketwe lendlela yekuphasa, kutsi linyenti lebafundzi 
lifika enyuvesi lingati lutfo bese lishiya tifundvo emnyakeni wekucala ngobe 
lifeyila. 
 
Lobhala weCOSAS, Phindile Mdanda, utsi kudzala bona bamcitsa 30 
phesenti ngobe uvilaphisa bafundzi, naye uyavumelana nembono wekutsi 
lenyuswe lizinga lekuphasa, utsi loku kungenta bantfwana basebente matima 
baze betayele. 
 
Mengameli Wetemfundvo Lesisekelo, Nkhosikati Angie Motshekga ukhiphe 
licembu kutsi liphenye ngato tonkhe letintfo lekukhalwa ngato bese linika 
umbiko logcwele. Lenye intfo lekumele ibukwe ngulelicembu, sifundvo seLife 
Orientation kutsi kumele yini kubhalwe luhlolo lwaso. Lesifundvo sifundwa 
ngibo bonkhe bafundzi kantsi nobe tivivinyo tibhalwa kodvwa luhlolo 
alubhalwa. 
 
Chwepheshe wetemfundvo, Graeme Bloch, uyamsekela 30 phesenti 
kunekutsi bantfwana bafeyile ngebunyenti, utsi kudzingeka tifundvo 
temakhono ('skills') nobe lingekho litsemba lekutsi batawutfola yini 
umsebenti. Labanye bochwepheshe betemfundvo baphawule kutsi imfundvo 
yelubandlululo beyincono kunemfundvo yalamalanga lesiphila kuwo. 
Mengameli Wetemfundvo uphawule kutsi bonkhe labasolako mayelana 
nalemfundvo abete phambili basho kutsi kahlehle bona basolani. 
 

[Lilanga LaseNatali, 23 Meyi 2014] 

 1.1.1 Kumele uphase tingaki tifundvo kute utfole sitifiketi selibanga  

le-12? 
Khetsa YINYE imphendvulo kuleti. 

  

 
  A 

B 
C 
D 

Tifundvo letisitfupha. 
Tifundvo letisihlanu. 
Tifundvo letimbili. 
Tifundvo letintsatfu.  

  
 
 
(1) 

 
 1.1.2 Nguluphi lusuku lwekugcina lolubekelwe umphakatsi kutsi ubeke 

imibono? 
Khetsa YINYE imphendvulo kuleti. 

  

 
  A 

B 
C 
D 

28 Okthoba 2013. 
5 Okthoba 2013. 
3 Okthoba 2013. 
6 Okthoba 2013. 

  
 
 
(1) 

 
 1.1.3 Ngubani lobhala weCOSAS?  (1) 
 
 1.1.4 Kunyuswa kwelizinga lekuphasa kungaba namuphi umphumela 

kubafundzi? 
  

(2) 
 
 1.1.5 Nika sizatfu lesenta iCOSAS itsi akwenyuswe lizinga lekufundza 

liye ku-50 phesenti. 
  

(2) 
 
 1.1.6 Ngukuphi lokunye lekumele kubukwe ngulelicembu lokuphatselene 

neLife Orientation? 
  

(2) 
 
 1.1.7 KUNGUMBONO nobe KULICINISO yini kutsi imfundvo yakudzala 

yelubandlululo beyincono kunemfundvo yanyalo? Sekela 
imphendvulo yakho. 

  
 
(3) 

 
 1.1.8 Ungabeluleka utsini bafundzi labafundzela umsebenti enyuvesi 

nobe ekolishi? 
  

(2) 
 
 1.1.9 Bhala imisebenti LEMIBILI lengafundzelwa ngulabo lebakhetse 

sifundvo seMaths. 
  

(2) 
 
 1.1.10 Yini leyenta bafundzi labanyenti bakhetse sifundvo seMathematical 

Literacy kuneseMaths? 
Khetsa YINYE imphendvulo kuleti. 

  

 
  A 

B 
C 
D 

Siphaseka kalula kunesifundvo seMaths. 
Bangafundzela lokunyenti kwengca iMaths. 
Bangahola kakhulu nabafundze iMaths Literacy.  
Akubalwa kakhulu tinombolo njengakuMaths. 

  
 
 
(2) 

 
 1.1.11 Uyavumelana yini naBloch nakatsi kunganyuswa lizinga 

lekuphasa, bafundzi bangafeyila ngebunyenti? Usho ngani? 
  

(2) 

1.2 Buka lesitfombe lesingentasi bese uphendvula imibuto letawulandzela. 

 
ITHEKSTHI B 

  

 
 

 

  

 [Isolezwe, 12 Indlovulenkhulu 2014]   
 
 1.2.1 Lemoto isebenta luphi luhlobo lwemsebenti?  (1) 
 
 1.2.2 Usho kutsini lona lome phasi nakatsi ulambile? 

Khetsa YINYE imphendvulo kuleti. 
  

 
  A 

B 
C 
D 

Ufuna kutsi anikwe kudla. 
Ufuna kutsi anikwe imali. 
Ufuna kutsi anikwe ilayisensi.  
Ukhubatekile futsi akakhoni kusebenta. 

  
 
 
(1) 

 
 1.2.3 Ubona ngani kutsi lona lome eceleni netekisi liphoyisa lemgwaco? 

Bhala KUBILI. 
  

(2) 
 
 1.2.4 Bamangaliswe yini laba labasetekisini? 

Khetsa YINYE imphendvulo kuleti. 
  

 
  A 

B 
C 
D 

Kubona liphoyisa lemgwaco. 
Kubona liphoyisa libamisa. 
Liphoyisa lelifuna kudizwa. 
Liphoyisa lelime emgwacweni. 

  
 
 
(1) 

 
 1.2.5 Lomkhuba lomubi lowentiwa ngemaphoyisa emgwaco ungacedvwa 

njani? Bhala KUBILI. 
  

(2) 
 
 1.2.6 Bhala KUNYE lokuhle lokwentiwa ngemaphoyisa emgwaco.  (1) 
 
 1.2.7 Ngekubona kwakho uyanikwa yini loko lakucelako lona lome 

phasi? Sekela. 
  

(2) 
 

SAMBA SESIGABA A:  30 

Ngilambile! 

Ha! 

SIGABA B:  SIFINYETO 
 
UMBUTO 2 

  

 
Fundza letheksthi lengentasi bese uyifinyeta ngemagama langabi ngetulu kwala-50. 
Bhala sifinyeto ngetintfo letisikhombisa longatenta kute wonge gezi ekhaya. 

  

 
CAPHELA: 
 

  

1. 
 
2. 
3. 
4. 
5. 

Sifinyeto sakho asibe ngemaphuzu LASIKHOMBISA labhaleke ngemisho 
legcwele lengengci emagameni la-50. 
Nika emaphuzu akho tinombolo leticala ku-1 kuya ku-7. 
Umusho munye awumumatse liphuzu linye. 
Sebentisa emagama AKHO. 
Khombisa linani lemagama lowasebentisile kubakaki ekugcineni 
kwemphendvulo yakho. 

  

 
ITHEKSTHI C   
 

TINDLELA TEKONGA GEZI EKHAYA 
 

Sebentisa kukhanya kwemvelo. Vula emakhethini akho emini, loku kwenta kutsi 
kukhanya kungene ngemafasitela kunekutsi ukhanyise gezi nasemini. Nangabe 
bantfwana badlala ababekwe ngasekamelweni lapho kukhanya kwemvelo kukunyenti 
khona, kunekusebentisa gezi. 
 
Sebentisa emakhandlela ngalamanye emalanga emkhatsini weliviki. Kusebentisa 
emakhandlela kungakusita kakhulu ekongeni gezi nemali. Bantfwana abafundziswe 
kutsi emakhandlela nemetjiso kuphatfwa njani. 
 
Cabangisisa ngemalambu angaphandle, kushiya emalambu angaphandle akhanya, 
loko kungadla gezi lomnyenti kakhulu. Kumele ucabange kutsi uyawadzinga yini 
emalambu kutsi akhanye busuku bonkhe. Sebentisa emalambu lakhanya kuphela 
nangabe kuchamuka umuntfu. 
 
Sebentisa emaglobhu lakonga gezi kunalawa ladla gezi kakhulu. Emaglobhu longa 
gezi emandla awo akhicitwa ngekushisa kunekukhanya, kunetibani lekutsiwa  
ngema-CFL, lawa-ke anemekhuri lencane, emanani awo aphasi. Ema-LED ayabita 
kakhulu futsi ahlala sikhatsi lesidze ngoba ete imekhuri. 
 
Khipha tonkhe tintsambo letipulagiwe kantsi atisetjentiswa. Bewati yini kutsi emapulagi 
lashiywe ahlonyiwe noma ngabe acinyiwe adla gezi lomnyenti? Cima ikhomphiyutha,  
i-TV, nemsakato wakho ngobe kudla gezi lomnyenti. 
 
Ungatsembeli kakhulu emshinini wekuwasha, sebentisa tandla nawufuna kuwasha, 
kukhama timphahla, kunekutsi utifake kudraya yemshini kuncono utikhame utineke 
tonyiswe lilanga. 
 
Nangabe ugeza sebentisa ishawa kunelibhavu. Kugeza ngelibhavu kusebentisa 
emalitha lamanyenti emanti. Njengobe ishawa isebentisa emanti lamancane, kusho 
kutsi mancane nemandla agezi lasebentako. Sebentisa emanti eshawa langashisi 
kakhulu udzimate uwetayele, kunekusebentisa emanti lashisa kakhulu. 
 

[www.eskom.co.za] 

  
  

 

SAMBA SESIGABA B:  10 

SIGABA C:  TAKHI NETIMISO TEKUSETJENTISWA KWELULWIMI   
 
UMBUTO 3:  SIKHANGISI   
 
Fundza lesikhangisi lesingentasi bese uphendvula imibuto letawulandzela.   
 
ITHEKSTHI DTHEKSTHI C   
 

 
 [Blinkwater Meule Khalenda 2014] 
 
3.1 Sitsini sicubulo salesikhangisi?  (1) 
 
3.2 Ulibona ngani lisaka lemphuphu i-Super B? 

Khetsa YINYE imphendvulo kuleti. 
  

 
 A 

B 
C 
D 

Libonakala ngesitfombe sendlovu. 
Libonakala ngesitfombe selikati. 
Libonakala ngesitfombe selibhubesi. 
Libonakala ngesitfombe senkhukhu. 

  
 
 
(1) 

 
3.3 Bobani labakhicita lemphuphu?  (1) 
 
3.4 Kungani ligama lelitsi, 'Super B' libhalwe ngetinhlavu letinkhulu?  (1) 
 

IMPHUPHU MBAMBA! 

Ikhicitwa baka-Blinkwater Meule 

IMPHUPHU I-SUPER B 
INCONO KUNALETINYE 
TIMPHUPHU! 
• Yimphuphu mbamba. 
• Yentiwe ngetinhlavu 

temmbila kuphela. 
• Imhlophe bha! 
• Ufaka kancane libhodo 

nswi! 
• Ikongela imali. 

3.5 Bhala kube KUTSATFU lokungenta batsengi batsenge lemphuphu.  (3) 
 
3.6 Bhala sikhuliso saleligama lelidvwetjelwe ngekusebentisa -kati kulomusho 

longentasi. 
 
Sibonelo: Live lakitsi lihle. 
Imphendvulo: Livekati. 
 
Ufaka kancane libhodo nswi! 

  
 
 
 
 
 
(1) 

 
3.7 Uyavumelana yini nenkhulumo letsi, i-Super B incono kunaletinye timphuphu? 

Sekela imphendvulo yakho. 
  

(2) 
[10] 

UMBUTO 4:  IKHATHUNI   
 
ITHEKSTHI E   
 
Fundza lekhathuni lengentasi bese uphendvula imibuto letawulandzela.   
 

 
                                                                                                                                   [Bona, Mashi 2012]  

Eish! Majimbosi, ngiyesaba sengatsi 
sitawulahlekelwa nguStix ngekushesha! 

Uya kumaProthiyasi, 
angitsi? 

Cha akusinjalo. Niyati kutsini ... Itolo  
mkhulu ufike ngeliphupho kimi. 

Impela? 

Kunjalo. Utse uyayitsandza indlela  
Stix ladlala ngayo ikhrikhethi! 

Impela? 

Utsi unetindzaba letinhle 
naletimbi ngawe. 

Titsini tona letimnandzi? 

Letinhle titsi, ikhona inkhundla  
yekhrikhethi ezulwini! 

Viva khrikhethi viva!! 

Letimbi titsi lewikhendi letako nguwe lotawuba  
nguBatsman lotawubavulela! 

Lamaphupho akho mabi. Atawusenta silahlekelwe  
nguwe manje! 

Ungacali usibalekele! 

4.1 Bhala siphawulo lesisetjentiswe emshweni longentasi. 

Letinhle titsi, ikhona inkhundla yekhrikhethi ezulwini. 
Khetsa YINYE imphendvulo kuleti. 

  

 
 A 

B 
C 
D 

Letinhle 
Inkhundla 
Ezulwini 
Ngukutsi 

  
 
 
(1) 

 
4.2 Bhala mcondvophika waleligama lelidvwetjelwe kulomusho longentasi. 

Titsini tona letimnandzi? 
  

(1) 
 
4.3 Cala lomusho ngeligama lelibiyelwe. 

Sibonelo: Likhehla lisebenta engadzini. (Kudzala) 
Imphendvulo: Kudzala likhehla lasebenta engadzini. 
 
Stix uyayitsandza ibhola. (Kudzala) 

  
 
 
 
(1) 

 
4.4 Bhala bulili lobusikati baleligama lelidvwetjelwe emshweni longentasi. 

 
Mkhulu ufike neliphupho kimi. 

  
 
(1) 

 
4.5 
 
 
 
 

Cedzela lomusho ngekufaka sakhi lesifanele esikhaleni. 
Sibonelo: Bafana _dla kudla. 
Imphendvulo: Bafana badla kudla. 
 
Umfana _yabaleka. 

  
 
 
 
(1) 

 
4.6 Phikisa lesento lesidvwetjelwe kulomusho lolandzelako. 

 
Mkhulu uyayitsandza indlela Stix ladlala ngayo ibhola. 

  
 
(1) 

 
4.7 Bhala sihlanganisi lesisetjentiswe emshweni longentasi. 

 
Liphupho laShoti libi ngobe likhuluma kabi ngaStix. 

  
 
(1) 

 
4.8 Nciphisa leligama lelidvwetjelwe kulomusho longentasi. 

Sibonelo: Sibongile ukhuluma nesalukati. 
Imphendvulo: Nesalukatana. 
 
Ezulwini ikhona inkhundla yekhrikhethi. 

  
 
 
 
(1) 

 
4.9 Bhala sento lesidvwetjelwe sihambisane nalokubiyelwe. 

Sibonelo: Sipho ubhala ligama. (kwentisa) 
Imphendvulo: Bhalisa. 
 
Stix ufundza ikhrikhethi. (kwentela) 

  
 
 
 
(1) 

 
4.10 Bhala lomusho uhleleke kahle ngalendlela: Inhloko, sento namentiwa. 

Ikhrikhethi eMajimbosi adlala. 
  

(1) 
[10] 



Siswati Lulwimi Lwesibili Lwekwengeta (SAL)/P1 11 DBE/Lweti 2014 
 NSC 

Emalungelo agodliwe  Phenya 

 
 
UMBUTO 5:  IPHROZI   
 
5.1 Fundza letheksthi lengentasi bese uphendvula imibuto letawulandzela. 

 
ITHEKSTHI F 

  

 
 KUKHULISWA KWEBANTFWANA 

 
Bantfwana kumele bayiswe lapho kugadvwa khona bantfwana 
labasebancane. Batali bakhulisa bantfwana ngendlela lefanele kutsi babe 
sibonelo lesihle. Batali kumele batjelwe kutsi umsebenti wekukhulisa 
bantfwana ubukene nabo. Kubeka sandla emntfwaneni kona akumsiti 
kangako. Kuyintfo lematima kukhulisa bantfwana ikakhulukati kulesikhatsi 
lesiphila kuso. Batali labanyenti bayaye bakhulise bantfwana ngekubatjela 
kutsi benteni, kantsi akusinjalo nyalo sekuyaboniswana. Ngalamanye 
emagama kumele bantfwana banikwe litfuba lekutsi batikhulumele. 
Umnumzane locotfo ngulona lovumela umntfwana wakhe akhululeke 
nakakhuluma naye. Noma banganikwa litfuba lekukhuluma akusho kutsi 
badzelele tincumo tebatali. Libhayibheli litsi hlonipha batali bakho kute 
tinsuku takho tandze emhlabeni. Sintfu sitsi emantfombatane kumele 
ahloniphe bonkhe bantfu ngobe awati kutsi ayoshadela kuphi. 
 

[Icanjiwe] 

  

 
 5.1.1 Shano kutsi libito lelidvwetjelwe emshweni longentasi, kutsiwani 

nalikhonjwa edvute. 
 
Sibonelo: Sibongile upheka kudla. 
Imphendvulo: Lo. 
 
Bantfwana banikwe litfuba. 

  
 
 
 
 
 
(1) 

 
 5.1.2 Nika ligama linye esikhundleni semagama ladvwetjelwe emshweni 

longentasi. 
 
Bantfwana kumele bayiswe lapho kugadvwa khona bantfwana 
labasebancane.' 

  
 
 
 
(1) 

 
 5.1.3 Bhala sifinyeto salelimagama lelidvwetjelwe emshweni longentasi. 

Umnumzane locotfo uyabakhulumisa bantfwana bakhe. 
 
Khetsa YINYE imphendvulo kuleti. 

  

 
  A 

B 
C 
D 

Mun. 
Mnz. 
Mnum. 
Mnu. 

  
 
 
(1) 

 5.1.4 Esikhundleni semabito labhalwe ngekucindzetelwa, bhala tabito. 

Sibonelo: Umfana udla inyama. 
Imphendvulo: Yona. 

  

 
  (a) 

(b) 
Bantfwana badla kudla. 
Libhayibheli litsi hlonipha labadzala. 

 (2) 
(1) 

 
 5.1.5 Ngabe kusho kutsini kubeka sandla? 

Khetsa YINYE imphendvulo kuleti. 
  

 
  A 

B 
C 
D 

Kusho kucela. 
Kusho kukhuluma. 
Kusho kushaya. 
Kulamula bantfu. 

  
 
 
(1) 

 
 5.1.6 Lungisa lomusho lolandzelako ngekufaka timphawu letifanele.  

 
uyoshadela kuphi 

  
 
(2) 

 
 5.1.7 Lungisa emaphutsa elulwimi emagameni ladvwetjelwe emshweni 

longentasi. 
 
Bomama bakhulisa bantwana. 

  
 
 
(2) 

 
 5.1.8 Bhala bunyenti balomusho ngekugucula imisindvo ledvwetjelwe. 

Umtali ukhulisa umntfwana. 
  

(3) 

5.2 Fundza lesitfombe lesingentasi bese uphendvula imibuto letawulandzela.   
 
 ITHEKSTHI G   
 

 
 [Umcebo Wemalangeni, likhasi 128]   
 
 5.2.1 Bhala sikhatsi lesisetjentiswe efreyimini ye-1 egameni 

lelidvwetjelwe. 
  

(1) 
 
 5.2.2 Efreyimini ye-2 kuneligama lelikhomba kumangala. Libhale.  (1) 
 
 5.2.3 Bhala ligama lelikhomba indzawo lelisefreyimini ye-4.  (1) 
 
 5.2.4 Bhala sifaniso lesisefreyimini ye-4.  (1) 
 
 5.2.5 Bhala lenkhulumo lelandzelako ibe yinkhulumombiko. 

'Ngiyayitsandza indzawo yakitsi,' kusho Thobi. 
  

(2) 
[20] 

 
SAMBA SESIGABA C:  40 

 
 
 
 
 
 
 

1.   Ngiyayitsandza 
indzawo yakitsi. 

2.   Ha! Kantsi ekhaya 
kini kuhle kangaka? 

3.   Ngifuna kufundzela 
budokotela. 

4.   Emantfombatane 
lacabanga njengawe 

lapha eLekazi 
ambalwa. 

SIGABA D:  TEMIBHALO   
 
Kulesigaba kunetindzatjana LETIMBILI. Phendvula imibuto ngato TOTIMBILI 
tindzatjana. 

  

 
UMBUTO 6:  Idubukele – ET Mthembu naDBZ Ntuli   
 
Fundza letheksthi letsetfwe endzatjaneni, 'Inyoni Yamake' bese uphendvula imibuto 
letawulandzela. 

  

 
'Wentani Ndlati? Lomntfwana lomshayako wabani? Ungaba bovu khona manje lapha 
kimi nangabe ungacapheli. Angati kutsi waba nani wena lokutsi nawukhulumisa 
intfombatana uyishaye nangabe ingakuvumi. Tikhwepha atisebenti mfana wakitsi. 
Intfombi ngeke uyivumise ngenkhani nangabe ingakutsandzi.' 
 
Lamajaha lamabili ema angakhulumi sikhashana. Nome abebindzile nje, kodvwa kuwo 
omabili wawulubona lulaka lolwaluvutsa emehlweni awo. Kwase kubonakala ngetifuba 
tehla tenyuka kukhomba kutsi labantfu bayabilelana. Lomacala yena wachubeka 
neluhambo lwakhe wangete wabuka ngisho emuva. Kulowo mnyama kwaphindze 
kwachuba yena umnakabo Lomacala. 
 
'Uyabona Ndlati, lentfo loyentako itakucabanisa nami. Ngike ngiphindze nje ngive kutsi 
Lomacala bewukadze umvimbetele, utawukhomba lonetjwala.' Watsi lapho atsi uvula 
umlomo Ndlati, wamjuba angakasho lutfo. 
 

[Likhasi 2] 

  

 
6.1 Shano indzawo lapho yenteka khona lendzatjana kuletheksthi lengenhla.  (1) 
 
6.2 Bangaki balingisi labatfolakala kuletheksthi lengenhla?  (1) 
 
6.3 Kulwa kwaNdlati nemnakaboLomacala kukhombisa luphi luhlobo 

lweludvweshu? 
 
Khetsa YINYE imphendvulo kuleti. 

  

 
 A 

B 
C 
D 

Ludvweshu lolukahle. 
Ludvweshu lolubi. 
Ludvweshu lwangaphandle. 
Ludvweshu lwangekhatsi. 

  
 
 
(2) 

 
6.4 Nguyiphi inkinga yaNdlati kulendzatjana?  (2) 
 
6.5 Ngabe lendzatjana yenteka ngesikhatsi sakudzala nobe sanyalo? Nika sizatfu 

semphendvulo yakho. 
  

(2) 
 
6.6 Bhala sizatfu lesenta kutsiwe Lomacala ungumlingisi loyindilinga.  (2) 
 
6.7 Lesento saNdlati sekushaya Lomacala ngekutsi akafuni kumgana, simveta 

angumuntfu lonjani ngekwesimilo? Bhala KUBILI. 
  

(2) 

6.8 Ingcikitsi yalendzatjana iphatselene nani? Nika sizatfu semphendvulo yakho.  (2) 
 
6.9 Kulesikhatsi lesiphila kuso, entiwa njani emadvodza lashayanako 

njengaNdlati? Bhala KUBILI. 
  

(2) 
 
6.10 Kulicinisio yini kutsi Lomacala akalilandzeli ligama lakhe? Bhala sizatfu 

semphendvulo yakho. 
  

(2) 
 
6.11 Sifundzani ngaloku lokwenteka kulendzatjana? Bhala KUBILI.  (2) 

[20] 
 
UMBUTO 7:  Idubukele – ET Mthembu naDBZ Ntuli   
 
Fundza lesicashunwa lesitsetfwe endzatjaneni letsi, 'Tipho TaLobayeni' bese 
uphendvula imibuto letawulandzela. 

  

 
Tipho letatiphuma kaMartins talwenyusa lutsandvo lwalentfombatane kulabantfwana. 
Bekabatsandza nje impela, kangangobe bese bafuna kwengca lowami 
ngekunakekelwa. Ngalelinye lilanga ngikhandze Sibusiso angcole afile, kepha laba 
bakaMartins babe sebagezwe ngawona lamanti akami. Ngabona kutsi sengingenelwe 
yimphehla ngalabantfwana ngingeke ngale ngobe naku sekangamtondza nemntfwana 
wami. Angikhulumi-ke ngentfombatane yami lesengingabe ngiyincamulele umtfombo 
wetipho loyo, ngigcine sengehluleka kutibamba.  
 
Ngihlale naye phansi Lobayeni ngamkhulumisa ngaloku. Abe samuntfu lolalelako 
kantsi ngiyadlala. Uyati ngalelinye lilanga ngigucuke luhlanya sengitsetsa 
ngingasenandzaba nobe bomakhelwane sekungabaphatsa kabi loko. 
 
'Ngitsite ngiva ngeva umngani wami asatsi kimi ubona kwangatsi lentfombatane 
yakami ngiyibhadala imali lencane nakabuka lomsebenti leyiwentako. Ngivele 
ngicakeke nje, ngobe losahle abanga umsebenti lomnyenti nguye nakashiye labantfwa 
bakhe kami.' 
 

[Likhasi 88] 

  

 
7.1 Sinjani singeniso salendzatjana? 

Khetsa YINYE imphendvulo kuleti. 
  

 
 A 

B 
C 
D 

Siyaheha. 
Asihehi. 
Sidze. 
Asinabalingisi. 

  
 
 
(1) 

 
7.2 Ngabe lendzaba yenteka endzaweni yinye nobe etindzaweni letinyenti?  (1) 
 
7.3 Ngabe Lobayeni ngumlingisi loyimbangi nobe lolichawe? Nika sizatfu 

semphendvulo. 
  

(2) 

7.4 Indzaba lemfisha kumele ibe natingaki tigameko? 

Khetsa YINYE imphendvulo kuleti. 
  

 
 A 

B 
C 
D 

Sinye 
Timbili 
Tintsatfu 
Tine 

  
 
 
(1) 

 
7.5 Lukuphi luvutfondzaba kulendzatjana?  (2) 
 
7.6 Kuyakholweka yini kutsi umuntfu lomnyama angatsandzana nemlungu 

njengaLobayeni? Sekela imphendvulo yakho. 
  

(3) 
 
7.7 Nguwuphi umlayeto lowendluliswa ngulendzatjana?  (2) 
 
7.8 Ngekwemalungelo ebasebenti bekufanele yini kutsi Lobayeni acoshwe 

emsebentini wakhe? 
  

(2) 
 
7.9 Wena ungakhetsa kusebentela bani emkhatsini waDudu nemkaMartins? Nika 

sizatfu semphendvulo yakho. 
  

(2) 
 
7.10 Sinjani siphetfo salendzatjana? Bhala emaphuzu LAMABILI.  (2) 
 
7.11 Tipho letatitfolwa nguLobayeni tibe namphumela muni kuDudu?  (2) 

[20] 
 

SAMBA SESIGABA D: 
SAMBA SAKO KONKHE: 

 40 
120 

